
10/2022 Godkjenning av referat og innkalling
	      Informasjon og skriv:
· Manglande midlar - utviding av Eikeland Kyrkjegard – Sak til FS, 12.9, KS 26.9
· Luker i tårnet på Sveio kyrkja er fiksa, Nye hengsle er montert.
· Lekkasje Eikeland Kapell – det jobbes med løysing
· Lønsoppgjeret 2022 – forventa lokale forhandlingar i haust

11/2022 Revisjonsberetning – rekneskap 2021
Sveio Kyrkjelege Fellesråd sin rekneskap er nå revidert og funne i orden. 
KPMG skriv følgande i sin konklusjon, datert 1.juli 2022;
Konklusjon 
Vi har revidert årsregnskapet for Sveio Kyrkjelege Fellesråd som viser et positivt netto driftsresultat på kr 232 176,28 og et regnskapsmessig mindreforbruk på kr 131 327,97. Årsregnskapet består av balanse per 31. desember 2021, driftsregnskap for regnskapsåret avsluttet per denne datoen, og noter til årsregnskapet, herunder et sammendrag av viktige regnskapsprinsipper. 
Etter vår mening 
•  oppfyller årsregnskapet gjeldende lovkrav, 
•  gir årsregnskapet et rettvisende bilde av selskapets finansielle stilling per 31. desember 2021, og av dets resultater for regnskapsåret avsluttet per denne datoen i samsvar med regnskapslovens regler og god regnskapsskikk i Norge.
Rekneskapen er tidlegare vedtatt i Fellesrådet (sak 2/2022) under føresetnad av revisjonen si godkjenning. 
Dokument i saka; 
· KPMG, 01.07.22 - Uavhengig revisors beretning

Kyrkjeverja sitt framlegg til vedtak:
Revisjonsberetning vert tatt til orientering. 
Behandling i møte:

Sveio Kyrkjelege Fellesråd sitt vedtak:
Revisjonsberetning vert tatt til orientering. 

12/2022 Rekneskapsrapport jan-juli 2022

Rekneskapsrapport for årets første  sju månadar ligg nå føre.  Den viser eit svakare resultat enn på tilsvarande tid i fjor med omlag 135000,- svakare dekningsgrad.
Utgifter og Inntekter kjem ikkje heilt jamt i løpet av året og det kan veksla noko frå år til annan kva tid i året inntekter og utgifter kjem. 
Det er nokre hovudpunkt som må nemnast her;
Utgifter til straum ligg an til å bli rundt 50.000,- høgare enn 2021. Dette til tross for at me har ein gunstig innkjøpsavtale gjennom Sveio kommune der me kun betalar 30,5 øre/kWt for halve forbruket. Den resterande halvparten føl straummarknaden. Totalutgiftene for 2022 vert dobla samanlikna med 2020. 
Me har i 2022 hatt langtidssjukmelding store deler av året Dette medfører utstrakt bruk av vikar. Vikarbruk gjer at utgiftene forskyv seg noko utover i året og kjem seinare på året, me må derfor forvente noko større lønsutgifter den resterande delen av året.  Det vert berre leigd inn vikar til nødvendige tenester. Det er derfor mulig at langtidssjukemeldinga isolert sett vil føra til eit mindreforbruk, men at det då vil vera ein del oppgåver som ikkje vert utført. 
Inntektene frå festeavgift varierer mykje. I år er desse inntektene langt lågare enn det var i 2020 og 2021. Desse to åra var den rundt ein halv million/år medan den i år gjerne vil  koma opp i rundt 300.000,-  Desse variasjonane heng sannsynlegvis saman med ei opprydding i festeavtalar som ligg mange år tilbake i tid. Årets inntekter er meir i tråd med tidlegare års inntekter frå 2018/2019. 
Kostnadar til revisjon av rekneskapen for 2021 er ikkje mottatt/betalt enda.
For å sikra godt vedlikehald av gravplassane i sommar har me leigd inn noko meir sesonghjelp enn tidlegare år. Dette vart gjort etter mellom anna klare signal frå Sveio kommune samt at forventningane til høgare inntekter på festeavgift enn det som nå viser seg. Utgiftene her vil gå ein god del ut over det budsjetterte og påverka årsrekneskapen. Lønskostnadar vil påløpa både i august og september her pga. etterbetaling av løn når det er timeløna arbeidarar. 
Det har i første halvdel av 2022 blitt kjøpt inn nytt lysanlegg i Førde kyrkje. Finansiering her vil vera via midlar avsett frå soknerådet samt inndekning gjennom deler av overskotet for 2021, her må rekneskapen korrigerast for dette.  Det har og vore gjort ein forholdsvis stor reperasjon på Sveio kyrkja våren 2022. Det er forventa fleire nødvendige vedlikehaldskostnadar hausten 2022.  Det er mulig at desse utgiftene må dekkast inn av midlar som tidlegare er sett av til vedlikehald.
Vurdering:
Totalbilete er at me vil ha eit langt svakare resultat i 2022 enn tidlegare år. Eit mindre underskot når rekneskapsåret skal avsluttast vil kunne dekkast inn av midlar som tidlegare er sett av til disposisjonsfond.  Sjølv om den økonomiske  situasjonen ser mindre lys ut enn på fleire år for Sveio Kyrkjelege Fellesråd si side ser eg ikkje grunn til å setja inn særlege tiltak siste delen av året.  Me er generelt forsiktige med bruk av pengar, sparer straum der me kan samt at me er nøkterne i forhold til innsetting av vikar ved sjukdom. 
Eg er samtidig uroa for situasjonen med tanke på komande år. Utan auke i inntekter vil me ikkje kunne halde oppe drifta og me må redusere kostnadar. Der vi første rekke kan spare er ved å kutte lønskostnadar, samtidig er det vanskeleg å sjå korleis me kan gjera det utan at det går ut over nødvendige arbeidsoppgåver i kyrkjene og på gravplassane.  Investering i nye rimelegare varmekjelder (varmepumper) vil og vera eit skritt i forhold til å kutte kostnadar til energi. 
Dokument i saka:
· Sveio KF - Økonomirapport januar-juli 2022
Kyrkjeverja sitt framlegg til vedtak:
· Økonomirapport januar-juli 2022 vert tatt til orientering
Behandling i møte:
Ulike utfordringar vart drøfta.
Sveio Kyrkjelege Fellesråd sitt vedtak:
· Økonomirapport januar-juli 2022 vert tatt til orientering

13/2022 Innspel budsjett, investering - 2023
Sveio Kyrkjelege Fellesråd hadde i sitt møte 28.april oppe sak (09/2022) vedkomande investeringsbehov i åra framover. Her vart det gjort følgande vedtak;
1.	Sveio Kyrkjelege Fellesråd ber om driftsmidlar til maling mv. av Valestrand Kyrkje i 2023 – Kr. 400000,-  samt kr. 150.000,- i ekstraordnære midlar til ulike utbetringstiltak og andre utgifter i samband med jubileet, herunder fast dekke på gangstien mellom kyrkje og gravplass. 
2.	Sveio kyrkjelege Fellesråd ser at det vil vera behov for jamlege rehabiliteringstiltak på kyrkjebygga framover:
o	Kr. 500.000,-/år til Brannsikring, enøk og energistyring frå 2023-2025
	
· Meir varmekapasitet (varmepumpe) i Valestrand kyrkje
· Varmestyring, Sveio kyrkje
· Varmestyring Førde kyrkje
· Innbrotsalarmar i kyrkjene
· Nytt nøkkel-/låsesystem i alle kyrkjene

· Kr. 300.000,-/år til Rehabilitering Kyrkjebygg frå 2023-2026

· Oppgradering av sakristi, Sveio kyrkje
· Skodder og rep. av vinduer Valen kapell
· Reperasjon av blyinnfatningar, vinduer i alterpartiet, Sveio kyrkje
· Vurdere drenering ved Sveio kyrkja
· Diverse mindre reperasjonar i fleire kyrkjer
· Diverse mindre innvendig malearbeid
· Skifte/reperasjon av enkelte vinduer og dører i fleire kyrkjebygg
3.	 Kartlegging av gravplassar etter Sosi-standard (digitale kart der kvar enkelt grav er teikna inn) , kr. 450.000,- innan 2026

I denne saksframstilling vil eg derfor  ikkje  i særleg grad gå inn på desse momenta då dei er omtalt i anna sak. 
I etterkant av dette møte er det utført mindre, midlertidig reperasjon av taket på Sveio kyrkja.  Ikkje uventa vart det då avklart at den øvre delen av taket på kyrkja er i dårleg stand og må utbetrast i løpet av få år. Kostnadane med dette er svært usikre men vil vera betydelege. Eit foreløpig ikkje kvalitetssikra overslag vil vera ein kostnad på 3 millionar kroner og vil mellom anna vera avhengig av kva som må gjerast utover nytt sutak.    	
Driftsbudsjettet til Fellesrådet har små marginar pr. i dag. Løns og prisveksten er stigande og langt over den auken som siste åra har vore i løyvingar frå kommunen. I tillegg har kommunestyret gjort fleire vedtak som gjer at dei kommunale løyvingane har gått ned i 2022 og vil gå ytterlegare ned i åra som kjem.  Fellesrådet har i 2022 derfor m.a.  gått vekk frå å vedlikehalda dei to gravplassane som er nedlagte og som me ikkje ser at ligg under vårt ansvarsområde. Bakgrunnen for at Fellesrådet ikkje har hatt underskot i drifta siste par åra er midlertidig høge inntekter frå festeavgift og langtidsfråvær, med redusert drift/ utgifter til vikar. 
Dei siste åra har det vore langt fleire gravfeste som har forfalt til betaling enn i eit normal år. Når me nå ser framover dei næraste åra  er det berre omlag 55-60 % av det talet på festeforfall me hadde i 2020-2021.  Dette medfører langt lågare inntekter på festeavgift enn me har hatt siste par åra. Inntektene frå festeavgift vil derfor bli tilsvarande lågare. Bakgrunnen for denne skeivheten er sannsynlegvis ei opprydding som vart gjort for mange år tilbake. 
Gravplassane i Sveio ligg sprett og det er ikkje enkelt å effektivisera drifta. I løpet av nokre år har det og blitt eit større areal og vedlikehalda utan at det har medført auke i ressursane. Samtidig kjem ny teknologi på banen og det er stadig fleire som tilbyr robotgrasklypperar som ikkje treng avgrensingar av kabel, men er styrte via gps-signal. Sveio KF har mottatt eit tilbod på ein slik klyppar som vil vera i stand til å klyppa det aller meste av arealet ved Sveio kyrkja, inkludert noko av det arealet som kommunen har vedlikehald på. Kostnaden med å kjøpa ein slik maskin er 55-60000,- + mva Over omlag 4 år kan dette svara seg om det viser seg at GPS teknologien er funksjonell.  Dette er kostnadar som ligg under grensene for kva som reknast som investering, men er like fullt langt høgare enn det som er mulig å ta på driftsbudsjettet til Fellesrådet. Ei slik eingongsløyving kan vera eit avhjelpande tiltak i forhold til å auke ressursane til sommarhjelp ut over dagens nivå. 
Ein annan utfordring som Fellesrådet har er auke i straumutgifter. Til tross for at me har del i innkjøpsavtalen til kommunen og betalar kun kr. 30,50 for halvparten av straumforbruket er auken i totale kostnader betydeleg for fellesrådet. Som stadfesta av barne og familieministeren i brev til kommunane er ikkje sokneråd/fellesråd ein del av dei statlege refusjonsordningane og inndekning av desse kostnadane er noko som må løysast i dialog med kommunen. Dersom utgiftene for resten av året blir på nivå med fjoråret vil me få ein auke i straumutgifter omlag 50000,- samanlikna med 2021. Samanlikna med 2020 er utgiftene dobla. Slik situasjonen er nå finn eg det vanskeleg å forvente vesentleg lågare forbruk av straum i 2023 enn i år.  Her kan ev. investeringsmidlar til varmepumper mv. avhjelpe noko, men dette vil gjerne ikkje gi utslag før tidlegast eit stykke ut i 2023. Det som er av langt større betydning er at innkjøpsavtalen får endra pris frå årsskiftet. Det vil då bli kr. 127,41/kWt for 50% av forbruket. Dvs nærare ei krone meir for kWt enn prisen som gjeld for 2022. Med eit totalforbruk som i snitt for dei to siste åra utgjer 243000 kWt vil ei slik prisauke utgjera vel 120000,- for 2023 samanlikna med 2022. Dette gitt at marknadsprisen i snitt er tilsvarande som i 2022. 
Lånet som Sveio Gjenbruksbutikk tok opp for å finansiera Sveio Soknehus vil i løpet av 2022 vera nedbetalt. Sveio Gjenbruksbutikk sitt årsmøte har bestemt at 40% av framtidig overskot vil bli sett av til diakoni. Det har vore ein dialog nå i 2022 med Sveio kommune sin administrasjon om samfinansiering av diakonstilling. Signala frå kommunen er at dersom kommunen skal vera med på finansiering her må det leggast inn lovpålagte oppgåver i stillinga. Utfordringane til kommunane framover vil vera store innanfor omsorgsfeltet. Dette gjeld fleire aldersgrupper, men særleg utfordrande blir det med dei aukande mengder eldre. Mange peikar på frivillig innsats som ein faktor her. Erfaring tilseier at ein diakonstilling vil utløyse betydeleg frivillig innsats. Ein bør vidareføra ein dialog med kommunen for å på sikt saman med kommunen få i gong samskaping mellom det offentlege og kyrkja/frivilligheten innanfor dette feltet. 
Frå Fellesrådet si side er det gjennom fleire år peika på at det bør setjast av ytterlegare ressursar slik at ein kan få kyrkjeverje i full stilling. Eit samansett saksfelt med eit ansvar som øvste leiar i organisasjonen tilseier at det bør vera kyrkjeverje i full stilling. Dette kan ikkje løyast innanfor dei knappe rammene Fellesrådet har. 
Som vist til i sak 09/2022 har Valestrand kyrkje behov for maling. Det er 10 år sidan kyrkja vart  oppgradert og måla og det er behov for vedlikehald då den delen av kyrkja som har ny kledning ber preg av å vera slitt. Eldre bygningsdeler i tilknyting til vinduer mv har fått skalla av ein del maling. Kyrkja vert og 150 år i 2023 og det vil vera særs ønskeleg at kyrkja då står fram i god stand til markering av jubileet, og ikkje slitt som pr. i dag.  
Varsla reduksjonar i kommunen sine løyvingar til Fellesrådet går eg ikkje inn på her utover å konstatere at det er gjort vedtak i kommunestyret om ein reduksjon 50.000,- + ytterlegare 1% (nærare 50.000,-) for 2023 i det politiske fleirtalet sitt vedtak.  Når dette felle saman med fall i inntekter vil dette gje store utfordringar for Fellesrådet. 
Dokument i saka: 
Brev frå Barne- og familieminister Kjersti Toppe.
Kyrkjeverja sitt framlegg til vedtak:
Sveio Kyrkjelege Fellesråd rettar følgande punkt vedkomande budsjett 2023/Økonomiplan 2023/2027 over til Sveio kommune:
1. Sveio Kyrkjelege Fellesråd viser til vedtak i sak 09/2022 vedkomande investeringsbehov for kyrkjer og gravplassar i Sveio. 
2. Sveio Kyrkjelege Fellesråd vil be om at det i økonomiplanen vert tatt inn behov for større rehabilitering av øvste delen av taket på Sveio kyrkja. Foreløpig overslag for investeringskostnad satt til 3 millionar, planlagt gjennomført i perioden 2024-2026.
3. Sveio Kyrkjelege Fellesråd ber om ein auke i løyvingar frå kommunen sitt driftsbudsjett for 2023 på kr. 60.000,- Øyremerka til robotklippar.
4. Sveio Kyrkjelege Fellesråd ber om ei auke på kr. 170000,- for 2023  for å kompensera auka utgifter til straum. 
5. Sveio Kyrkjelege Fellesråd ber om ein vidare dialog med Sveio kommune om samfinansiering av diakonstilling.  
6. Sveio Kyrkjelege Fellesråd ber om kr. 180.000,-/år i  auke i kommunen sitt driftsbudsjett, auke i stilling som kyrkjeverje frå 80 til 100%

Behandling i møte:
Dei ulike problemstillingane og punkta vart drøfta.  Fellesrådet meiner at sokneråda bør involverast i korleis ein kan spare inn utgifter dersom forventa utgiftsauke ikkje vert kompensert. Her under ulike tiltak for å spara straum. Kyrkjeverje vert bedt om å laga til eit skriv til sokneråda som peiker på ulike måtar å redusera utgifter.
Sveio Kyrkjelege Fellesråd sitt vedtak:
1. Sveio Kyrkjelege Fellesråd viser til vedtak i sak 09/2022 vedkomande investeringsbehov for kyrkjer og gravplassar i Sveio. 
2. Sveio Kyrkjelege Fellesråd vil be om at det i økonomiplanen vert tatt inn behov for større rehabilitering av øvste delen av taket på Sveio kyrkja. Foreløpig overslag for investeringskostnad satt til 3 millionar, planlagt gjennomført i perioden 2024-2026.
3. Sveio Kyrkjelege Fellesråd ber om ein auke i løyvingar frå kommunen sitt driftsbudsjett for 2023 på kr. 60.000,- Øyremerka til robotklippar.
4. Sveio Kyrkjelege Fellesråd ber om ei auke på kr. 170000,- for 2023  for å kompensera auka utgifter til straum. 
5. Sveio Kyrkjelege Fellesråd ber om ein vidare dialog med Sveio kommune om samfinansiering av diakonstilling.  
6. Sveio Kyrkjelege Fellesråd ber om kr. 180.000,-/år i  auke i kommunen sitt driftsbudsjett, auke i stilling som kyrkjeverje frå 80 til 100%

14/2022 Avtale Kulturkontoret- Fellesråd/Sokneråd
Sidan 2016/2017 har me hatt ein avtale med Kulturkontoret om lydrom mv. i Valestrand kyrkja. Avtalen skulle reviderast ved utgangen av 2021. Dette har blitt noko forsenka men det er utarbeide eit nytt framlegg til avtale. Utkastet har vore oppe i dei to sokneråda og det er gjort følgande vedtak: 
Valestrand og Førde sokneråd: 
Sak 20/22 Ymse.
3. Avtale mellom kulturkontoret og fellesrådet. Utdelt informasjons avtale. 
Denne blei gjennomgått og godkjent.

Sveio sokneråd: 
Sak 42/22 Avtale med Fartein Valen (FV) arbeidet  
 
På bakgrun  av tilsendt informasjon og anbefaling fra kirkeverge Ottar om ny 
samarbeidsavtale med Fartein Valen Stiftelsen gjorde Sveio sokneråd følgende 
vedtak:  
-Sveio sokneråd støtter utarbeidet avtale med Fartein Valen arbeidet med tillegg i 
pkt. 9 om at også kyrkjelydsarbeidet har fortrinnsrett. 
 
-Soknerådet ber om at det utvikles bedre rutiner for samarbeidet ved konserter 
og andre fellesarrangemenet enn det som var ved årets konsert i Sveio kyrkje. 
Særlig fokus må være på sjekk og salg av billetter, innlosing i kirkebenekene og 
bruken av VIP plasser.  

Avtaleutkastet er justert med punktet som gjeld kyrkjelydsarbeid og ligg ved saka. 

Vurdering:
Kyrkja ønske og å vera ein aktør i kulturlivet i kommunen. Samarbeidet med Kulturkontoret og Fartein Valen arbeidet legg til rette for at kyrkja kan vera med på å legga til rette for konsertar mv. her i Sveio. Fellesrådet har lite kostnadar med dette anna enn driftsutgifter for bygga i form av oppvarming og reinhald.  Fordelen for kyrkja er at FV arbeidet har bidratt med midlar til instrumenter og teknisk utstyr til kyrkjeleg bruk, særleg i Valestrand kyrkja. 

Dokument i saka:
· «Eksisterande avtale» frå 2016
· Avtale mellom Kulturkontoret i Sveio kommune og Sveio Kyrkjelege Fellesråd - 2022
Kyrkjeverja sitt framlegg til vedtak:
· Avtale mellom Kulturkontoret i Sveio kommune og Sveio Kyrkjelege Fellesråd – 2022 vert godkjent
· Kyrkjeverje kan signere avtalen på vegne av Sveio KF

Behandling i møte:

Sveio Kyrkjelege Fellesråd sitt vedtak:
· Avtale mellom Kulturkontoret i Sveio kommune og Sveio Kyrkjelege Fellesråd – 2022 vert godkjent
· Kyrkjeverje kan signere avtalen på vegne av Sveio KF

side 11

image1.png
g; DEN NORSKE KYRKJA




